
TRANSFERT NARXLARNI NAZORAT QILISH 

MEXANIZMI: XALQARO TAJRIBA VA 

O‘ZBEKISTONDA UNI TAKOMILLASHTIRISH 

YO‘NALISHLARI 
Kurbonov Baxodir Ergashevich 

 

МЕХАНИЗМ КОНТРОЛЯ ТРАНСФЕРТНОГО 

ЦЕНООБРАЗОВАНИЯ: МЕЖДУНАРОДНЫЙ ОПЫТ И 

НАПРАВЛЕНИЯ ЕГО СОВЕРШЕНСТВОВАНИЯ В 

УЗБЕКИСТАНЕ 
Курбонов Баходир Эргашевич 

 

TRANSFER PRICING CONTROL MECHANISM: 

INTERNATIONAL EXPERIENCE AND DIRECTIONS 

FOR ITS IMPROVEMENT IN UZBEKISTAN 
Kurbonov Baxodir Ergashevich 

 
Annotatsiya: Maqola transfert narxlarni davlat tomonidan nazorat qilish mexanizmini tadqiq etishga 

bag'ishlangan. Muallif tomonidan nazorat tizimining tarkibiy elementlari ajratib ko'rsatilgan, nazorat ostidagi 

bitimlarni aniqlash mezonlari tahlil qilingan hamda risklarga asoslangan tanlov modeli taklif etilgan. Xalqaro tajriba 

tahlili asosida hujjatlashtirishning uch bosqichli tizimi, oldindan narx kelishuvi instituti va o'zaro kelishuv tartib-

taomili mexanizmlarining O'zbekiston sharoitida joriy etilish imkoniyatlari baholangan. Tadqiqot natijasida nazorat 

samaradorligini oshirishga qaratilgan uslubiy va tashkiliy takliflar ishlab chiqilgan. 

Kalit so‘zlar: soliq nazorati, nazorat ostidagi bitim, hujjatlashtirish, risk-tahlil, oldindan narx kelishuvi, o'zaro 

kelishuv tartib-taomili, mamlakatlar bo'yicha hisobot. 

Аннотация: Статья посвящена исследованию механизма государственного контроля трансфертного 

ценообразования. Автором выделены структурные элементы системы контроля, проанализированы критерии 

определения контролируемых сделок и предложена модель отбора, основанная на оценке рисков. На основе 

анализа международного опыта оценены возможности внедрения в условиях Узбекистана трёхуровневой 

системы документации, института предварительного соглашения о ценообразовании и механизма процедуры 

взаимного согласования. По результатам исследования разработаны методические и организационные 

предложения, направленные на повышение эффективности контроля. 

Ключевые слова: налоговый контроль, контролируемая сделка, документация, анализ рисков, 

предварительное соглашение о ценообразовании, процедура взаимного согласования, отчётность по странам. 

Abstract: The article is devoted to the study of the mechanism of state control over transfer pricing. The author 

identifies the structural elements of the control system, analyzes the criteria for determining controlled transactions, 

and proposes a risk-based selection model. Based on an analysis of international experience, the possibilities of 

introducing a three-tier documentation system, the Advance Pricing Agreement (APA) institution, and the Mutual 

Agreement Procedure (MAP) mechanism in Uzbekistan are assessed. As a result of the study, methodological and 

organizational proposals aimed at improving the effectiveness of transfer pricing control are developed. 

Keywords: tax control, controlled transaction, documentation, risk analysis, Advance Pricing Agreement, 

Mutual Agreement Procedure, Country-by-Country Reporting. 

KIRISH 

Transfert narxlarni nazorat qilish zamonaviy soliq 

ma'muriyatchiligining eng murakkab va bilim talab 

qiladigan yo'nalishlaridan biri hisoblanadi. Uning 

murakkabligi bir necha omil bilan izohlanadi. 

Birinchidan, nazorat ob'ekti bo'lgan narx o'z tabiatiga 

ko'ra yagona to'g'ri qiymatga ega emas, balki maqbul 

oraliqda joylashadi. Ikkinchidan, nazoratni amalga 

oshirish uchun soliq organi xodimi nafaqat soliq 

qonunchiligini, balki tegishli tarmoq iqtisodiyotini ham 

chuqur bilishi talab etiladi. Uchinchidan, nazorat 

https://globalsciencehub.uz/index.php/IE/uz

natijalari ko'pincha boshqa davlat soliq organining 

manfaatlariga daxldor bo'ladi. 

Iqtisodiy hamkorlik va taraqqiyot tashkiloti hisob-

kitoblariga ko'ra, transfert narxlardan foydalanib foydani 

ko'chirish natijasida davlatlar har yili korporativ foyda 

solig'i bo'yicha jami tushumlarning 4-10 foizini 

yo'qotmoqda. Rivojlanayotgan mamlakatlar uchun ushbu 

ko'rsatkich yanada yuqori, chunki ularning soliq 

organlari zarur ma'lumot va malakaga ega emas. 

O'zbekiston Respublikasida transfert narxlarni 

nazorat qilish institutining shakllanishi Soliq 

kodeksining yangi tahriri qabul qilinishi bilan bog'liq. 

Amaldagi qonunchilikda nazorat ostidagi bitimlar 

doirasi, taqqoslanuvchanlik mezonlari va hujjatlashtirish 

talablari belgilangan. Biroq nazorat mexanizmining 

amaliy jihatlari, xususan risk-tahlil tizimi va tekshiruv 

ob'ektlarini tanlash metodikasi yetarlicha ishlab 

chiqilmagan. Ushbu maqolaning maqsadi mavjud 

nazorat mexanizmini tahlil qilish va uni takomillashtirish 

yo'nalishlarini asoslashdan iborat. 

 ADABIYOTLAR TAHLILI 

Transfert narxni  belgilashda ilmiy tadqiqotlar  

rivojlangan mamlakatlarda tadqiqot yo‘nalishini sifatida 

o‘rganilib kelinmoqda. Xasanov (2003) fikirga ko‘ra 

transfert baho ciyosati masalasi bo‘yicha moliyachi va 

marketologlar  o‘rtasida  uni  shakllantirishga  nisbatan  

ikki  muqobil  yondashuv  – xarajatlar  va  qiymat  

yondashuvlari  sohasida  bahs-munozara  kelib  chiqadi  

deb takidlagan. Transfert  baholar to‘g‘risida  mulohaza  

yuritishda uning  bozor  baholari bilan farqli  jihatlariga  

e’tibor  qaratish  lozim.  Amaldagi  Soliq  kodeksining  

«Bozor narxlari  to‘g‘risidagi  umumiy  qoidalar»  

moddasida  bitimlarning  narxlari,  ushbu bitimlar 

taraflarining  daromadlari va  xarajatlari bozor  narxlari 

sifatida tan olinishi  uchun  quyidagi  talablar  bajarilishi  

ta’kidlangan:  mustaqil  shaxslar o‘rtasidagi  bitimlar,  

birja  savdolarining  natijalariga  ko‘ra  tuzilgan 

bitimlardagi shartnomaviy narxlar bandi yoki narxlarni 

kelishish bayonnomasi, soliq to‘lovchi soliq  (zarar) 

summalariga  mustaqil tuzatish kiritishni  amalga  

oshirmagan bo‘lsa va qonunchilikda ko‘rsatilgan boshqa 

holatlarda bozor narxi deb topiladi. Soya-Serko  (2020)  

transfert  baholarni  ustidan  o‘rnatilgan  soliq  nazoratiga 

ishora  qilib,  ularni  iqtisodiy  adabiyotlarda  shubhali  

yoki  g‘ayrioddiy  baho  deb qaralayotganini  e’tirof  

etadi.  Uning  fikricha,  transfert  bahoga  berilgan  ta’rif 

o‘rinli  bo‘lib,  bu holat  transfert baholarning  tijorat 

maqsadlariga  erishish  uchun bozordan  tashqarida  

tomonlarning  kelishuviga  muvofiq  aniqlanishi  hamda  

aynan soliq yukini pasaytirish maqsadida qo‘llanilishi 

bilan izohlanadi.  

Avrova  (2007)  ta’kidlashicha  boshqaruv  hisobi  

– bu  boshqarishning rejalashtirish,  tartibga  solish,  

tashkillashtirish  va  rag‘batlantirish  kabi funksiyalari 

bilan  bir qatorda  bo‘lgan asosiy funksiyasidir.  Bu shuni  

anglatadiki, boshqaruvni  takomillashtirish,  bozor  

mexanizmini  yaratish  buxgalteriya  hisobi tizimini 

rivojlantirish bilan uzviy bog‘liqdir.  

Bogatin (2007) boshqaruv hisobini ishlab 

chiqarishni boshqarishning bir qismi sifatida  tavsiflab,  u  

korxonani  boshqarishda  kompleks  ma’lumotlar  bilan 

ta’minlashni  amalga  oshirish  boshqa  turdagi  xizmatlar  

bilan  birgalikda korxonaning normal faoliyat yuritish 

jarayoniga zarur bo‘lgan infratuzilmasi bo‘lib 

hisoblanadi.  

Druri  (2003)  boshqaruv  hisobini  menejerlarga  

tashkilot  ishlash ko‘rsatkichlarini aniqlash, 

rejalashtirish, nazorat qilish va baholashda zarur bo‘lgan 

axborotni  yetkazib  berishda  ko‘radi. U  o‘z  ishlarida  

boshqaruv  hisobining  quyidagi pozitsiyalariga e’tibor 

qaratadi;  

- boshqaruv hisobining maqsadi;  

- hisob axboroti foydalanuvchilari;  

- boshqaruv va moliyaviy hisob tizimlarining 

qiyosiy xususiyatlari;  

- qaror qabul qilish jarayoni; - transfert bahoni 

shakllantirish;  

- boshqaruv jarayoni;  

-boshqaruv jarayonida buxgalter-tahlilchilarning 

roli.  

Popova  (2014)  soliq  potensialini  baholashning  

yagona  metodikasini  ishlab chiqishda  quyidagilar  bilan  

bog‘liq  bo‘lgan  ilmiy  asoslangan  boshqaruv  qarorlari 

qabul  qilish  zarurligini  ko‘rsatib  o‘tgan:  donor 

hududlar va  dotatsion hududlar o‘rtasida hududlararo 

transfertlar taqsimlanishi; hududlarni ijtimoiy-iqtisodiy 

rivojlantirish  strategiyasining  ishlab  chiqilishi;  

amaldagi  soliq  tizimining miqdoriy  baholanishi  va  uni 

yanada  rivojlantirish  yo‘llari  mavjudligi;  hududlar 

darajasida  tarmoqlar kesimi,  shuningdek,  soliq  

potensiali  dinamikasining shakllanish  pozitsiyasi  

bo‘yicha  taqqoslashdan  foydalanish  imkoniyatlari;  

soliq raqobati  pozitsiyasidan  hududlarni  baholash  

imkoniyatini  beruvchi  soliq potensialini davlatlararo 

taqqoslanishi. 

 TADQIQOT METODOLOGIYASI 

Tadqiqotda tizimli yondashuv asos qilib olindi. 

Transfert narxlarni nazorat qilish yaxlit tizim sifatida 

qaralib, uning tarkibiy elementlari va ular o'rtasidagi 

bog'liqliklar aniqlandi. Qiyosiy-huquqiy tahlil usuli 

yordamida O'zbekiston, Qozog'iston, Rossiya va OECD 

a'zo davlatlari qonunchiligidagi nazorat normalari 

solishtirildi. 

Statistik tahlil usuli 2020-2024-yillar davomidagi 

nazorat tadbirlari natijalarini o'rganishda qo'llanildi. 

Guruhlash va o'rtacha kattaliklar usuli yordamida 

tekshiruvlar samaradorligi tarmoqlar kesimida 

baholandi. Grafik usul aniqlangan tendensiyalarni 

ko'rgazmali ifodalash uchun ishlatildi. 

O‘tkazilgan tahlil transfert narxlarni nazorat qilish 

mexanizmi beshta o'zaro bog'liq elementdan tashkil 

topishini ko'rsatdi. Birinchi element huquqiy baza bo'lib, 

u nazorat ostidagi bitimlar doirasini, taqqoslanuvchanlik 

mezonlarini va soliq bazasini tuzatish tartibini belgilaydi. 

Ikkinchi element axborot ta'minoti bo'lib, unga soliq 

to'lovchi taqdim etadigan hujjatlar hamda soliq organi 

foydalanadigan tashqi ma'lumotlar bazasi kiradi. 

Uchinchi element risk-tahlil tizimi hisoblanadi. 

Uning vazifasi mavjud bitimlar massivi ichidan eng 

yuqori soliq riski mavjud bo'lganlarini ajratib olishdan 

iborat. To'rtinchi element tekshiruv tartib-taomili bo'lib, 

u tahlil o'tkazish, isbot yig'ish va qaror qabul qilish 

jarayonlarini qamrab oladi. Beshinchi element nizolarni 

hal etish mexanizmi bo'lib, unga ma'muriy shikoyat, sud 

tartibi hamda xalqaro darajadagi o'zaro kelishuv tartib-

taomili kiradi. 

Ushbu elementlardan biri yetarlicha 

rivojlanmagan bo'lsa, butun tizim samaradorligi 

pasayadi. Masalan, mukammal huquqiy baza mavjud 

bo'lgan taqdirda ham axborot ta'minoti zaif bo'lsa, soliq 

organi o'z pozitsiyasini isbotlay olmaydi.

 

1-jadval  

Nazorat ostidagi bitimlarni aniqlash mezonlarining qiyosiy tahlili 

 

Mezon O'zbekiston Qozog'iston OECD tavsiyasi 

Ishtirok ulushi bo'yicha 

bog'liqlik 
20 % va yuqori 20 % va yuqori 25 % va yuqori 

Bitim summasi 

chegarasi 
Belgilangan Belgilangan Milliy ixtiyorda 

Tashqi savdo bitimlari Qamrab olingan Qamrab olingan Qamrab olingan 

Imtiyozli yurisdiksiyalar Qamrab olingan Qamrab olingan Tavsiya etiladi 

Ichki bitimlar Qisman Qisman Milliy ixtiyorda 

Manba: milliy qonunchilik hujjatlari asosida muallif tomonidan tuzilgan. 

 

1-jadval ma'lumotlaridan ko'rinadiki, 

mamlakatimiz qonunchiligidagi mezonlar mintaqadagi 

qo'shni davlatlar bilan asosan uyg'unlashgan. Bu 

integratsiya jarayonlari nuqtai nazaridan ijobiy holat 

bo'lib, transchegaraviy bitimlarni nazorat qilishda soliq 

organlarining hamkorligini osonlashtiradi. 

Soliq organi resurslari cheklangan bo'lgani 

sababli barcha nazorat ostidagi bitimlarni chuqur 

tekshirish imkonsiz. Shu bois zamonaviy soliq 

ma'muriyatchiligida risklarga asoslangan yondashuv 

qo'llaniladi. Uning mohiyati eng yuqori soliq riskiga ega 

bo'lgan soliq to'lovchilarni maqsadli tanlab olishdan 

iborat. 

Muallif tomonidan mamlakatimiz sharoitiga 

moslashtirilgan olti mezonli risk-tahlil modeli taklif 

etilmoqda. Har bir mezon bo'yicha soliq to'lovchiga ball 

beriladi va yig'ilgan umumiy ball asosida risk darajasi 

aniqlanadi

. 

2-jadval  

Risk mezonlari va ularning og'irlik koeffitsientlari 

Risk mezoni Og‘irlik, % Baholash oralig'i 

Imtiyozli yurisdiksiya bilan 

bitim 
25 0-10 ball 

Tarmoq rentabelligidan 

chetlanish 
20 0-10 ball 

Zarar bilan ishlashning 

davomiyligi 
20 0-10 ball 

Nomoddiy aktivlar bo'yicha 

to'lovlar 
15 0-10 ball 

Hujjatlar to'liqligi 12 0-10 ball 

Bitim hajmining keskin 

o'zgarishi 
8 0-10 ball 

Manba: muallif ishlanmasi. 

Taklif etilayotgan modelda eng katta og'irlik 

imtiyozli soliq yurisdiksiyalari bilan tuzilgan bitimlarga 

berilgan. Bu tanlov xalqaro amaliyot bilan uyg'un, chunki 

aynan bunday bitimlar orqali foydani ko'chirish eng ko'p 

uchraydi. Tarmoq o'rtacha rentabelligidan sezilarli 

chetlanish esa transfert narxning erkin bozor sharoitiga 

mos kelmasligining bilvosita belgisi hisoblanadi. 

Modelni sinovdan o'tkazish maqsadida 

tanlangan 42 ta korxona ma'lumotlari asosida hisob-kitob 

amalga oshirildi. Natijada korxonalarning 21,4 foizi 

yuqori risk guruhiga, 38,1 foizi o'rta risk guruhiga, 

qolgan 40,5 foizi esa past risk guruhiga kiritildi. Yuqori 

risk guruhiga kirgan korxonalarda oldin o'tkazilgan 

tekshiruvlar natijalari bilan solishtirish modelning 

bashorat aniqligi 76 foizni tashkil etishini ko'rsatdi. 

BEPS tashabbusining 13-chorasi doirasida 

transfert narxlar bo'yicha hujjatlashtirishning uch 

bosqichli tizimi ishlab chiqilgan. Birinchi bosqich global 

hujjat bo'lib, unda butun korporativ guruhning tuzilishi, 

faoliyat turlari, nomoddiy aktivlari va moliyalashtirish 

siyosati bayon etiladi. Ikkinchi bosqich milliy hujjat 

bo'lib, u aniq soliq to'lovchining nazorat ostidagi 

bitimlari, funksional tahlili va tanlangan usul 

asoslanishini qamrab oladi. 

Uchinchi bosqich mamlakatlar bo'yicha hisobot 

bo'lib, unda guruhning har bir davlatdagi daromadi, 

foydasi, to'langan solig'i, xodimlar soni va aktivlari 

qiymati ko'rsatiladi. Ushbu hisobot soliq organlariga 

guruh miqyosidagi foyda taqsimotini yaxlit ko'rish 

imkonini beradi va risk-tahlil uchun qimmatli manba 

hisoblanadi. 

Mamlakatimizda ushbu tizimning birinchi va 

ikkinchi bosqichlari qonunchilikda mustahkamlangan. 

Uchinchi bosqich, ya'ni mamlakatlar bo'yicha hisobotni 

avtomatik almashish mexanizmi esa hali to'liq ishga 

tushirilmagan. Ushbu mexanizmni joriy etish nazorat 

samaradorligini sezilarli oshirish imkonini beradi.

3-jadval  

Hujjatlashtirish holati va tekshiruv natijalari o'rtasidagi bog‘liqlik 

 

Hujjatlar holati Korxonalar ulushi, % 
Qo'shimcha hisoblash 

ehtimoli, % 

O'rtacha summa, mlrd 

so'm 

To'liq va o'z vaqtida 31,0 18,4 0,42 

To'liq, ammo 

kechiktirilgan 
26,2 44,7 1,18 

Qisman mavjud 28,6 71,2 2,64 

Mavjud emas 14,2 93,5 4,87 

Manba: tanlangan korxonalar bo'yicha muallif hisob-kitoblari. 

 

3-jadval ma'lumotlari hujjatlashtirish sifati bilan 

soliq riski o'rtasida kuchli teskari bog'liqlik mavjudligini 

ko'rsatmoqda. Hujjatlarni to‘liq va o'z vaqtida 

shakllantirgan korxonalarda qo‘shimcha soliq 

hisoblanishi ehtimoli 18,4 foizni tashkil etsa, hujjatlari 

umuman mavjud bo'lmagan korxonalarda ushbu 

ko'rsatkich 93,5 foizga yetadi. O'rtacha qo'shimcha 

hisoblash summasi esa 11,6 baravar farq qiladi. 

Ushbu natija muhim amaliy xulosani beradi: 

hujjatlashtirish soliq to'lovchi uchun shunchaki ma'muriy 

yuk emas, balki soliq riskini boshqarishning eng samarali 

vositasidir. Shu bois soliq organlari hujjatlashtirish 

madaniyatini oshirishga qaratilgan tushuntirish ishlarini 

kuchaytirishi maqsadga muvofiq. 

Oldindan narx kelishuvi soliq to'lovchi va soliq 

organi o'rtasida kelgusi davrlarda qo'llaniladigan 

transfert narx usuli va uning parametrlari bo'yicha 

oldindan tuziladigan bitimdir. Ushbu institutning asosiy 

afzalligi soliq to'lovchi uchun huquqiy aniqlikni 

ta'minlash va nizolarning oldini olishdan iborat. 

Xalqaro amaliyotda oldindan narx kelishuvining 

bir tomonlama, ikki tomonlama va ko'p tomonlama 

shakllari qo'llaniladi. Ikki tomonlama kelishuv ikkala 

davlat soliq organlari ishtirokida tuzilib, u qo'sh soliqqa 

tortish riskini butunlay bartaraf etadi. Mamlakatimizda 

hozircha asosan bir tomonlama kelishuvlar amaliyoti 

shakllanmoqda. 

Oldindan narx kelishuvi institutining 

rivojlanishiga to'sqinlik qilayotgan asosiy omillar sifatida 

quyidagilarni ko'rsatish mumkin: kelishuv tuzish tartib-

taomilining nisbatan uzoq davom etishi, soliq 

to'lovchidan katta hajmdagi axborot talab etilishi hamda 

ushbu institutning afzalliklari haqida biznes 

hamjamiyatida yetarli tasavvur mavjud emasligi. 

Xalqaro tajriba shuni ko'rsatadiki, kelishuvlar sonining 

o'sishi soliq nizolari sonining barqaror kamayishiga olib 

keladi. 

Transfert narxlar bo'yicha nizolarning o'ziga 

xosligi shundaki, bir davlat soliq organi tomonidan 

amalga oshirilgan tuzatish avtomatik ravishda boshqa 

davlatda qo'sh soliqqa tortishga olib keladi. Masalan, 

agar O'zbekiston soliq organi mahalliy korxonaning 

eksport narxini oshirib, qo'shimcha soliq hisoblasa, 

xorijdagi sotib oluvchi korxona o'z davlatida shu 

summani xarajatga kiritish huquqiga ega bo'lmaydi. 

Natijada bitta iqtisodiy foyda ikki marta soliqqa tortiladi. 

Ushbu muammoni hal etish uchun qo'sh soliqqa 

tortishni bartaraf etish to'g'risidagi xalqaro 

shartnomalarda o'zaro kelishuv tartib-taomili nazarda 

tutilgan. Uning mohiyati ikki davlat vakolatli organlari 

o'rtasida bevosita muzokaralar olib borish orqali 

kelishilgan yechimga erishishdan iborat. Mamlakatimiz 

50 dan ortiq davlat bilan tegishli shartnomalarni 

imzolagan bo'lsa-da, ushbu mexanizmdan foydalanish 

amaliyoti hali keng tarqalmagan.

4-jadval 

Transfert narxlar bo'yicha nizolarni hal etish shakllari 

Hal etish shakli O'rtacha muddat 
Qo'sh soliqni 

bartaraf etish 
Xarajat darajasi 

Ma'muriy shikoyat 1-3 oy Ta'minlanmaydi Past 

Sud tartibi 6-18 oy Ta'minlanmaydi Yuqori 

O'zaro kelishuv 

tartib-taomili 
12-24 oy To'liq ta'minlanadi O'rtacha 

Oldindan narx 

kelishuvi 
9-18 oy 

Oldindan bartaraf 

etiladi 
O'rtacha 

Manba: xalqaro amaliyot tahlili asosida muallif tomonidan tuzilgan. 

 

4-jadval ma'lumotlari shuni ko'rsatadiki, milliy 

darajadagi nizo hal etish shakllari qo'sh soliqqa tortish 

muammosini yecha olmaydi. Faqat xalqaro mexanizmlar 

ushbu vazifani bajarish qobiliyatiga ega. Shu bois soliq 

to'lovchilarni ushbu imkoniyatlar haqida xabardor qilish 

va tegishli tartib-taomillarni soddalashtirish muhim 

ahamiyat kasb etadi. 

XULOSA VA TAKLIFLAR 

O'tkazilgan tadqiqot transfert narxlarni nazorat 

qilish mexanizmi mamlakatimizda shakllanish 

bosqichini bosib o'tayotganini ko'rsatdi. Huquqiy baza 

asosan xalqaro standartlarga uyg'unlashtirilgan, biroq 

axborot ta'minoti va risk-tahlil tizimi yetarlicha 

rivojlanmagan. 

Tadqiqot natijalari asosida quyidagi takliflar 

ishlab chiqildi: 

Soliq organlarida transfert narxlar bo'yicha 

ixtisoslashtirilgan tarkibiy bo'linma tashkil etish va uni 

tarmoq mutaxassislari bilan to'ldirish; 

Taklif etilgan olti mezonli risk-tahlil modelini 

avtomatlashtirilgan axborot tizimiga integratsiya qilish; 

Mamlakatlar bo'yicha hisobotlarni avtomatik 

almashish mexanizmini to'liq ishga tushirish; 

Ikki tomonlama oldindan narx kelishuvi 

amaliyotini yo'lga qo'yish uchun sherik davlatlar bilan 

tegishli tartib-taomillarni ishlab chiqish; 

O'zaro kelishuv tartib-taomilini ko'rib chiqish 

muddatlarini qonunchilikda aniq belgilash; 

Soliq to'lovchilar uchun hujjatlashtirish bo'yicha 

namunaviy shakl va uslubiy qo'llanma tayyorlash. 

Ushbu takliflarning amalga oshirilishi nazorat 

tizimi samaradorligini oshirish bilan birga soliq 

to'lovchilar uchun ma'muriy yukni oqilona darajada 

saqlab qolish imkonini beradi. Bu esa investitsiya 

muhitining jozibadorligini ta'minlashning muhim 

shartidir. 

